
قۆناغێكی دیكەی ئەنفالی كوردان و ئەمجارەیان 
لە سەر دەستی تيرۆریستانی داعش دژ بە كوردانی 
ئێزیدی لە هەرێمی كوردستان هەموو جیهانی هەژاند. 
هاوكات شانبەشانی حكومەتی هەرێم، كەسایەیی 
سەربەخۆ و رێكخراوەكانی كۆمەڵگەی مەدەنی لە 
هەرێمی كوردستان و شارو شارۆچكە كوردنشینەكانی 
وڵاتانی دەوروبەر لەهەمبەر گەیاندنی هاوكاری 
بۆ ئاوارەو لێقەوماوانی شنگال دەسەوستان نەبوون 
و تا ئێستاش بە رەوانەكردنی كۆمەك و هاوكاری 
جۆراوجۆر لە ئاپۆرەی فریاكەوتنەكان بەردەوامن. 
بەشداربووانی ئەم راپۆرتەش ئەو هاریكارییانە بەرز 
دەنرخێنن.

گوڵان: كۆمەڵایەتی

رۆڵی رێكخراوەكانی 
كۆمەڵگەی مەدەنی 
لە گەیاندنی 
هاوكاری بە 
ئاوارەكانی شنگال

ئاپۆرەی فریاكەوتنەكان بەردەوامە
لە ئەنجامی پەلامارەكانی هێزە چەكدار و تیرۆریستەكانی 
دەوڵەتی ئیس������امی ناس������راو بە)داع������ش( و دوابەدوای 
داگیركردنی مووس������ڵ و هێرشكردنە س������ەر سنوورەكانی 
هەرێمی كوردس������تان، كوردانی ئێزیدی لە شنگال كرانە 
ئامان������ج و ئەو كارەس������اتە مرۆییەی لێكەوت������ەوە كە تا 
هەنووكەش س������ەرەڕای هەوڵەكانی هێزەكانی پێشمەرگە 
بۆ دەربازكردنیان لە دەستی تیرۆریستان، كۆمەڵكوژی و 
پاكتاوكردنی������ان بەردەوامە. لە لایەكی دیكەوە حكومەتی 
هەرێمی كوردس������تان بۆ ماوەی نزیك بە هەش������ت مانگە 
لەلایەن حكومەتی ناوەندەوە گیرۆدەی قەیرانێكی دژواری 
ئابووری و بودجەبڕ كراوە، هاوكات داڵدەدانی پتر لە یەك 
ملیۆن پەنابەر و ئاوارەی ش������ەڕەكانی سووریا و ناوخۆی 
عێ������راق و ش������ەڕی دژی تیرۆریس������تانی دەوڵەتی بەناو 
ئیسامی و داگیركەری مووسڵ)داعش( بارگرانییەكی 
زۆری بۆ حكومەتی هەرێم دروس������ت كردووە، كە ئەگەر 
پانی ژیرانە و بەپەلەی دەس������ەڵاتی سیاس������یی هەرێم و 
پش������تیوانی نێودەوڵەتی نەبووایە، ئەوا بارتەقای كارەساتە 
مرۆی������ی و ئابوورییەك������ەش گەلێك زێت������ر دەبوو. بەڵام 
شانبەش������انی حكومەتی هەرێم، كەسایەتیی سەربەخۆ و 
رێكخراوەكانی كۆمەڵگەی مەدەنی لە هەرێمی كوردستان 
و شارو ش������ارۆچكە كوردنشینەكانی وڵاتانی دەوروبەر و 
بەتایبەتی رۆژهەڵاتی كوردس������تان، لەهەمبەر گەیاندنی 
هاوكاری بۆ ئاوارە و لێقەوماوانی ش������نگال دەسەوس������تان 
نەبوون و تا ئێس������تاش ب������ە كۆكردن������ەوە و رەوانەكردنی 
هاریكاری جۆراوجۆر لە ئاپۆرەی فریاكەوتنەكان پشكی 

شێریان بەركەوتووە. 

كورد سیمبولی پێكەوەژیان و تەبایی و ئاشتەواييە
هەر لەو بارەیەوە ئاڵا كەمال عەلی سەرۆكی رێكخراوی 
كار ب������ۆ تواناس������ازی كرێكار و دەس������تی كار لەهەرێمی 
كوردس������تان  و ئەندامی دەستەی ئامادەكاریی كەمپینی 
كۆكردنەوەی هاوكاری بۆ ئ������اوارەكان، لە لێدوانێكیدا بۆ 
گۆڤاری گوڵان ئەوەی خستەڕوو كە هەڵمەتی كوكردنەوەی 
كۆمەك ب������ۆ ئاوارەكانی ئەم جەنگەی ك������ە ناوچەكانی 
هەرێمی كوردس������تانی گرتۆتەوە بەردەوامەو ئێس������تا لە 
ش������اری س������لێمانی چەندین كەمپینی جیاواز دروستبوون 
بۆ كۆكردن������ەوەی كۆمەك و هاوكاری ب������ۆ ئاوارەكان و 
لە چەندین ش������وێنی جیاجیادا ئ������ەم كەمپینە بەردەوامە، 
وتیشی: »بێگومان لەم میكانیزمەی كەگرتوومانەتە بەر  
)ژووری هاوكاریكردن و كۆمەكی رێكخراوەكانی كۆمەڵی 
مەدەنی بۆ ئاوارەكان( دروستكراوەو كەمپینەكەش لەبەردەم 
نووس������ینگەی پەرلەمانی كوردستانە لە شاری سلێمانی، 
نووس������ینگەی پەرلەمانیش هاوكارمانن بۆ كۆكردنەوەی 
كۆمەكان و ئەندامیش������ن لە كەمپینەك������ەدا، لە كاتژمێر 
)9ی بەیانی هەتا 12ی ش������ەو( ئێمە پێشوازی لە خەڵك 

دەكەین«.
ئاڵا كەمال لە درێژەی ئاخافتنەكەیدا جەختی لەوە كردەوە 
كە »میللەتی كورد میللەتێكی ئاشتیخوازن و نموونەی 
پێكەوەژیانی ئاش������تیيانەن و تیرۆریستانی داعش ناتوانن 

ئەو پێناسە مێژووییەی كورد تێكبدەن«. 
هەر س������ەبارەت ب������ە كەمپینەكەیان، ئاڵا باس������ی ئەوەی 
كرد ك������ە ئ������ەوان توانیویانە بەدرێژایی چ������وار رۆژ لەو 

میللەتی كورد میللەتێكی 
ئاشتیخوازن و نموونەی 
پێكەوەژیانی ئاشتیيانەن و 
تیرۆریستانی داعش ناتوانن 
ئەو پێناسە مێژووییەی كورد 
تێكبدەن

كەمپینە بەردەوام بن و وتیش������ی: »ئەگەری زۆری هەیە 
كەمپینەكە درێژ بكرێتەوە«. وەك باس������يكرد لەو بوارەدا 
بە هاوكاریی ژمارەیەك رۆش������نبیر و كەسانی خێرخواز و 
چالاكی كۆمەڵی مەدەنی لە سلێمانی، لە كۆكردنەوەی 
هاوكاری بۆ ئاوارەكان بەردەوام دەبن. گوتیشی: »یەكێك 
لە ئەركە ه������ەرە گرنگەكانمان ئەوەیە كە بتوانين لەگەڵ 
هەموو رێكخراوە نێونەتەوەییەكان كۆنتاكت دروست بكەين 
بۆ كۆمەككردن و گەیاندنی دەنگی گەلی كورد بەجیهان  
و جارێكی دیكەش  بيس������ەلمێنین ك������ە كورد میللەتێكە 
س������یمبولی پێكەوەژیان و تەبایی و ئاش������تەواييە. هەموو 
رێكخراوە نێونەتەوەییەكان بۆیان دەركەوتووە كە كوردستان 
وڵات������ی پێكەوەژیان������ە و میوانداریكردنی ئ������ەو هەموو 
ئاوارەی������ەش دەبێتە هۆی ئەوەی ك������ورد ببێتە یەكێك لەو 

میللەتانەی كە هەموو جیهان شانازی  پێوە بكات«. 
تا ئاسایی بوونەوەی رەوش������ەكە لەكار و چالاكییەكانمان 

بەردەوام دەبین
لەلای خۆیەوە هێمن فەرید وەك ئەندامی ژووری هاوكاری 
مرۆیی رێكخراوەكانی كۆمەڵگەی مەدەنی، تایبەت بۆ 
گوڵان گوتی: »ژووری هاوكاری مرۆیی رێكخراوەكانی 

كۆمەڵگەی مەدەنی لە یەكەم رۆژیدا پرێس كۆنفرانسێكی 
بەس������ت لەسەر هاوكاری و كۆمەككردنی ئاوارەكان، دیارە 
لەئێس������تادا هەرێمی كوردستان بەهۆی ئەو دۆخ و فشارە 
ناهەم������وارەی رۆژهەڵاتی ناوەڕاس������ت و عێ������راق پێیادا 
تێدەپەڕێت، س������ەدان هەزار ئاوارەی كوردەكانی رۆژئاوای 
كوردس������تان و ئێزیدی و شەبەك و مەسیحی و توركمان و 
ئاوارەكانی تری لەخۆ گرتووە ، بۆیە داواكارین لە رێكخراوە 
نێوخۆی������ی و نێودەوڵەتیيەكان و دانیش������تووانی هەرێمی 
كوردستان، دەس������تی كۆمەك و هاوكاری لەچوارچێوەی 
بەخشینی خۆراك و پێداویستیيە سەرەتاییەكان پێشكەش 
بك������ەن، بۆ ئەوەی منداڵان، ئافرەت������ان و كەمئەندامان و 
نەخۆش������ەكانى ئاوارەكان رزگار بكەين لە مردن، نيازمان 
بە پێداویس������تييەكانی وەك: )ئاوی خواردنەوە، خۆراكی 
قوتوبەند، ش������یر و مەمەی منداڵ و دایبی، پێداویستی 
تایبەتی ژنان و خواردمەنی وەك كێك، س������ەموون، نان و 

پسكیت( هەیە«.
هێمن ئەوەشی خس������تەڕوو كە ژووری هاوكاری مرۆیی 
رێكخراوەكان������ی كۆمەڵگ������ەی مەدەن������ی پێكهاتووە لە 

وەزارەتی كۆچ و كۆچبەرانی 
عێراق و ئەو لیژنەیەی كە 

لە ئەنجومەنی وەزیرانی 
عێراق بۆ هاوكاری ئاوارەكان 
دانراوە پێویستە لە رۆتینيی 
هاوكارییەكان دوور بكەونەوە

چالاكانی ب������واری مافەكانی مرۆڤ و رۆش������نبیران و 
هونەرمەندان و رێكخراوەكانی  كۆمەڵگەی مەدەنی،   بە 
ئامانجی پاڵپشتی و گەیاندنی كۆمەكی مرۆیی بۆ ئەو 
بارودۆخە نەخوازراوەی كە هەرێمی كوردستانی گرتۆتەوە، 
گوتیش������ی: »تاوەكو رەوش������ەكە بەرەو ئاس������ایی بوونەوە 

دەچێت، لەكار و چالاكییەكانمان بەردەوام دەبین«.
منداڵان������ی ئاوارە ب������ە قەیرانێكی دەروون������ی زۆر خراپدا 

تێدەپەڕن
سەرۆكی رێكخراوی ئەستێرەی منداڵان)سەیران سەلاح(، 
سەبارەت بە هەمان پرس س������ەرەتا باسی ئەوەی كرد كە 
دوای ئەو بارودۆخە ناخۆش������ەی كە بەس������ەر رۆژئاوای 
كوردس������تان و خوارووی عێراق و ناوچەكانی مووسڵ و 
نەینەوا و دواجاریش بەسەر كوردانی ئێزیدی لە)شنگال(
دا هات، كە كارەساتێكی مرۆیی گەورە بوو، لەدەرەنجامدا 
چەندین كەمپین بۆ هاوكاری مرۆیی ئاوارەكان دامەزرا، 
گوتیش������ی: »ئێمەش توانیمان لەگەڵ چەند رێكخراوێك 
بۆ ئەو مەبەس������تە كاربكەین، ئێس������تا لە بەرنامەماندایە 
كە بەپێی توانا هاوكاریان بین و بەتایبەت پێداویس������تییە 
پزیش������كییەكانیان بۆ دابین بكەین، چەندین س������ەردانی 

مەیدانیمان ئەنجامداوە و لەنزیكەوە لە رەوش������ی منداڵان 
ئ������اگادار بووین، بەداخەوە ئ������ەو منداڵانە بە قەیرانێكی 
دەروونی زۆر خراپدا تێدەپەڕن، وەكو چارەسەری سەرەتايی 
هەوڵمانداوە چەندین خولی رۆشنبیری و هونەری بۆ ئەو 
منداڵانە بكەینەوە، لەوانە خولی وێنەكێش������ان و مۆسیقا 
و ش������انۆ بۆ ئەوەی لانیكەم لەو كەش������ە دەروونییە خراپە 
دەری������ان بهێنی������ن، كار و پڕۆژەی زۆرم������ان لەبەرنامەدا 
هەیە، بەڵام وەكو دەزانن بۆ بە ئاكام گەیش������تنی كاتی 
زیاترمان پێویس������تە، هەوڵی ئەوەش������مانداوە لەس������ەردانە 
مەیدانییەكانماندا بەپێی ویس������ت و داخوازی و پێویستی 
لەجۆری كەلوپەل������ەكان بۆ ئاوارەكان دابەش بكەین، نەك 

بەشێوەیەكی هەڕەمەكی بێت«. 
پێویس������تە هاوكاریی������ەكان بەدڵنیایی������ەوە بگاتە دەس������ت 

ئاوارەكان 
هێم������ن باجەلان ئەندامی )كۆمس������یۆنی مافی مرۆڤی 
عێراقی(يەو وك باسيكرد، ئەو كۆمسیۆنە وەك چاودێرێك 
لەسەر كار و خزمەتی رێكخراوەكانی كۆمەڵگەی مەدەنی 
بەگشتی س������ەبارەت بە پێشكەشكردنی هاوكارييەكان بە 

ئاوارەكان رۆڵ دەبینن. 

دەبێت هاوكارییەكان زۆر 
بەدڵنیاییەوە بگاتە دەست 
ئاوارەكان و سیستەمی 
هاوكارییەكان بگۆڕدرێت 
و قەبارەی هاوكارییەكان 
لەشوێنێكەوە بۆ شوێنێكی دی 
جیاواز بێت

هێمن س������ەرەڕای دەربڕینی نیگەران������ی خۆی بۆ ئەو 
دۆخە كارەساتبارە كە چەكدارانی گرووپی تیرۆریستی 
داعش دژی كورد لە هەرێمی كوردستان خولقاندوویانە، 
ئاماژە بەوە دەكات كە  »حەجم و قەبارەی كارەساتەكە 
مرۆییەك������ە زۆر گەورەیە و ئاوارەیەك������ی زۆر روویان 
لە شارەكانی هەرێمی كوردس������تان كردووە، گوتیشی: 
»روودانی ئەو كارەس������اتە لەخەیاڵی كەسدا نەبوو، بۆ 
ئەوەی خ������ۆی بۆ ئامادە ب������كات، هاوكاریكردنی ئەو 
رێژە زۆرەی خەڵكيش بەم كتوپڕییە لەتوانای رێكخراوە 
نێودەوڵەتییەكانیش������دا نیی������ە، بۆی������ە  لەلایەن خۆمەوە 
س������وپاس و پێزانینم ئاراستەی حكومەتی هەرێم و ئەو 
رێكخراوانە دەكەم كە دەس������تی هاوكارییان بۆ ئاوارەكان 
راكێش������اوە، ئەگەرچی بڕی هاوكارییەكەش كەم بێت، 
لە راس������تیدا كارەس������اتەكە هی ئەوە نییە رێكخراوێك 
دەرەقەتی بێت، ن������ە حكومەتی عێراق و نە حكومەتی 
هەرێ������م و نە وەكالەتی یوئێن، ب������ە پەلە ناتوانن هەموو 
كێش������ەكە چارەس������ەر بكەن، چونكە ئاوارەكان كە دێن، 
تەنیا بەجلوبەرگی بەریانەوە دێن، جگە لەوەش ژمارەی 
ئاوارەكان زۆرن، ژمارەیان ملیۆنێك و پەنجا هەزار كەسن 

و كۆمەككردنیان لەماوەیەكی كورتدا ئاسان نييە«. 
هێمن باجەلان ئەوەش������ی دووپات ك������ردەوە كە هاتنی بە 
لێش������اوی ئەو هەموو ئاوارەیە بۆ هەرێم كێشەی زۆری 
دروستكردووە و گوتی:  »ئەو ژمارە زۆرە بە بێ  پان و 
بەرنامە روو لە هەر شوێنێك بكات، كارەسات دەخوڵقێنێت، 
لەو بوارەشدا كاری رێكخراوەكان جێگەی دەستخۆشییە، 
ج������ا چ نێودەوڵەتی ب������ن، چ ناوخۆیی بن، ئەوان كاری 
بەرچاویان ك������ردووە. هەرچەن������دە بەدەنگەوەهاتنەكەیان 
لەئاس������تی تمووح������ی ئێم������ەدا نەبوو، ب������ەڵام ئەوانیش 
لەلایەن خۆیانەوە پاس������اوی خۆیانیان هەیە، لەسەرووی 

هەموویانەوە هاتنی بەلێشاوی ئاوارەكانە«.
وەك رێكاری چارەس������ەریش پێشنیاری كرد »وەزارەتی 
ك������ۆچ و كۆچبەرانی عێراق و ئ������ەو لیژنەیەی كە لە 
ئەنجومەن������ی وەزیرانی عێراق بۆ ه������اوكاری ئاوارەكان 
دانراوە، پێویس������تە ل������ە رۆتینيی هاوكاریی������ەكان دوور 
بكەونەوە، بۆ ئەوەی هاوكاریی������ەكان زۆر بەدڵنیاییەوە 
بگاتە دەس������ت ئاوارەكان و سیس������تەمی هاوكارییەكان 
بگۆڕدرێت و قەب������ارەی هاوكارییەكان لەش������وێنێكەوە 
بۆ ش������وێنێكی دی جی������اواز بێت، هەروەها پێویس������تە 
هاوكارییەكان زیاتر ماددی بن، چونكە پێویستییەكانی 
خێزان������ە ئاوارەكان جی������اوازن، ه������اوكات زۆری نەماوە 
وەرزی خوێندن دەستپێبكات، ئەوەش گرفتی گەورە بۆ 
حكومەتی هەرێم دروست دەكات، پێویستە حكومەتی 
ئیتحادی شانبەش������انی هاوكارییە مرۆییەكان مشوری 

ئەو لایەنەش بخوات«.

پەلامار و هێرشەكانی گرووپی تیرۆریستی دەوڵەتی ئیسامی 
ناسراو بە )داعش( بۆ سەر عێراق و داگیركردنی مووسڵ و 
بادانەوەی پەلامارەكانی بەرەو سنوورەكانی هەرێمی كوردستان، 
بارودۆخێكی نەخوازراوی هێنایە ئاراوە و دوای كارەساتی 
مرۆیی شنگال لەسەر دەستی داعشییەكان، قۆناغێكی 
دیكەی كۆكوژی و ئەنفالی كوردان دەستی پێكرد، كە تا 
هەنووكەش بەردەوامە و جگە لە كوشتاری بە كۆمەڵیان، 
بە هەزاران ئافرەت و منداڵی ئێزیدی رفێندراون و گیانیان 
لە مەترسیدایە. ئەو تاوانە بە هەڕەشەیەكی گەورە بۆ سەر 
ناوچەكە بەگشتی و هەرێمی كوردستان بەتایبەتی هەژمار 
دەكرێت و لە ئاستی نێودەوڵەتیشدا كاردانەوەی بەرفراوانی 
هەبووە. دوابەدوای ئەوە خەڵكی سڤیل بە دروشمی »ئێمەش 
پێشمەرگەین« خۆبەخشانە دەستیان دایە چەك و شانبەشانی 
پێشمەرگە توانییان دوژمن بشكێنن. لەو بوارەشدا ئافرەتی 
كورد پشكی شێری بەركەوتووە و جگە لەوەی ئامادەیی 
خۆیان بۆ بەشداری لە شەڕی دژی تیرۆریسمی داعش 
دەربڕیوە، بەردەوام هاندەر و پشتیوانی باوك و هاوسەر و برای 
پێشمەرگەی خۆیان بوون، بۆ ئەوەی چۆك بە دوژمنانی 
چاوچنۆك دابدەن، كە چاویان لە خاك و گیانی كوردانە. 
بەشدار بووانی ئەم راپۆرتەی گوڵان لەو بارەیەوە راو سەرنجی 
خۆیان دەخەنەڕوو.

ئافرەتی كورد
قەڵای بەرگری و هاندەر و 

پشتیوانی پێشمەرگەن

»هەرچەن������دە دووری هاوس������ەرەكەم و غیاب������ی لەناو خێزاندا 
ئەوەندە ناخۆش������ە كە وەس������ف ناكرێت، س������ەرەڕای ئەوەی كە 
هەموو چركەس������اتێك دڵم لەناو مش������تمدایە و بە پەرۆش������ەوە 
چاوەڕێی گەڕانەوەی یەكجارەكی هاوسەرەكەم و سەركەوتنی 
هێزی پێش������مەرگە دەكەم، بەڵام لەگەڵ هەموو ئەوانەش������دا 
دڵخۆش������م بەوەی كە هاوسەری پیاوێكی مەرد 

و وڵاتپارێزم«. 
ئ������ەوە قس������ەی )میدیا بەكر( ب������وو. ئەو 
هاوس������ەری پێش������مەرگەیەكی كوردستان 
پارێزە و باس������ی ئەوە دەكات كە چوونی 
هاوسەرەكەی بۆ بەرەكانی شەڕی دژی 
لەماڵەوە  سەرش������انی  ئەركی  داعش، 
دوو بەرامب������ەر كردووە، گوتیش������ی: 
و  لەش������ەو  منداڵەكانم  »زۆرج������ار 
نیوەش������ەو داوای باوكی������ان دەكەن، 
یان لەكاتی نەخۆش������كەوتنیان خۆم 
بردوومنەتە نەخۆشخانە و نەمهێشتووە 
بێباوكییان پێوە دیار بێت، ئەوانە و دەیان 
گرفتی تر رووی تێكردووم، بەڵام لای 

بووە لە هاوكاریكردنی پێش������مەرگەدا، ج������ا ئەگەر ئەو رۆڵە 
مەعنەوی بێت، یان مادی، یان رۆحی بێت، واتە هەمیش������ە 
ئافرەتانی كورد رۆڵ و پێگەیان لە شۆڕشەكانی گەلی كوردا 
بە ئاش������كرا دیار بووە، دەتوانین بڵێین بەرگری پێشمەرگەیەك 
لە س������ەنگەری خەباتدا هەمیشە پەیوەست بووە بە ماندووبوون 
و تێكوشانی هاوسەرەكەی، یان خوشكەكەی، یان دایكی ئەو 

پێشمەرگەیە« . 
ئەو دەروونناس������ە رایوایە: »دایكان و خوشكان و هاوسەرانی 
پێش������مەرگە دەتوانن هانیان بدەن بۆ ئەوەی زیاتر بەرگری لە 
خاكی كوردستان بكەن و لەو ئەركە نیشتمانییەی سەرشانیان 
چوست وچالاكتر بن، هەر بۆیە ئەگەر داێكێك بیەوێت ورەی 
كوڕەكەی بەرز بكاتەوە، دەبێت ئەو قەناعەتە لەلای كوڕەكەی 
دروس������ت بكات كە هەموو كورد چاوی لەوە بۆ بەرگریكردن 

لەكوردستان«.
س������یوەیلی جەختی لەوە كردەوە كە »سەربەخۆی كوردستان و 
پاراس������تنی ئەم ئەزموونە تەنیا بە باس������ك و بازووی بەهێزی 
پێش������مەرگە دێتەدی، لەبەر ئەوە ئەركی سەرش������انی هەموو 
تاكێك������ی كوردە بەر هەر دوو رەگ������ەزە كە بۆ بەرگریكردن لە 

خاكی كوردستان هانیان بدەن«.
ئافرەتان بەهاندانی پێشمەرگە بوونەتە قەڵغانێك بۆ 

بەرگریكردن
پێشمەرگەی خۆبەخش رەجەب حاجی رەجەب، بە حیماسەتەوە 
باس������ی ئەوەی كرد كە »پێش������مەرگە رەم������زی بەرخودان و 
ناس������نامەی كوردە كە ساڵەهای ساڵە میللەتی كورد شانازی 
پێوە دەكات، گوتیشی: »پێناسەی پێشمەرگە جەنگاوەری و 
فیداكارییە لە پێناوی وڵاتپارێزیدا، بۆیە سەرۆكی وڵاتەكەشمان 

بە شانازییەوە خۆی بە پێشمەرگە دەزانێت«.
رەجەب ئەوەش������ی خستەڕوو كە »لەكاتی شۆڕشە مەزنەكانی 
گەلی كورد كە لە چیاكاندا ش������ەڕ دەب������وو، خێزان و ماڵ و 
منداڵم������ان دوور بوون لەهەر كارەس������اتێكی نەخوازراو، بەڵام 
ئەمڕۆ داعش بەنیازە لەناو ماڵ و موڵكماندا دەستی بە خوێنی 
هەموو خێزانێكی كورد س������وور بكات، بۆیە لەم هەلومەرجەدا 
ئافرەتی كورد زۆر ش������ێرانەتر هەڵس������وكەوت دەكات، جگە لە 
هاندانی پێش������مەرگە بۆ بەرگری، خۆیشی ئامادەیە چەك لە 

شان بكات«. 
رەجەب حاجی لە كۆتایی قسەكانیدا گوتی: »من هاوسەرەكەم 
بە شێرە ژن دادەنێم، چونكە لەو كاتەی كە ئێمە حەرەكەمان كرد 
بۆ بەرگری وڵات لە دژی داعش، بە چاوێكی پڕ لەگریانەوە 
وەع������د و بەڵێنی دا، كە ئەگەر پێویس������ت بێ������ت، ئەویش بێتە 
بەرەكانی جەنگ و شانبەشانی من و برا پێشمەرگەكان چەك 
هەڵگرێت. ئەو دەیگوت: ئەوە بۆ منی ئافرەتی كورد شەرەفە 
ك������ە بتوانم نازناوی پێش������مەرگە هەڵبگرم، بۆ منیش مایەی 
ش������انازییە كە هاوسەرەكەم ئەو هەڵوێس������تە كوردانەیەی هەیە 
و لەهەمان كاتیش������دا ئەو گڕ و تینی زیاترم پێ دەبەخشێت، 
لێرەوە هیوادارم كە هەموو ژن و كچانی گەلەكەمان شێرەژن و 
خوڕاگر بن، ئەگەر وا بن، ئێمەی پێشمەرگە لەسەنگەرەكانی 

بەرگری زووتر سەردەكەوین«.

هاوسەرەكەم نەمدركاندووە و هەمیشە پێی دەڵێم: تا كوردستان 
پێویستی بە هیممەتی تۆ بێت، ئێمە پێویستیمان بە تۆ نییە، 

تەنیا خۆشەویستی و سەلامەتیت نەبێت«.
 ژیان تاژدین ئاغا، ئەندامی ئەنجومەنی پارێزگای هەولێر، 
س������ەبارەت بە ڕۆڵی ئافرەتان لەم دۆخە هەستیارەدا كە كورد 
تووشی ش������ەڕێكی نەخوازراو بووە، دەڵێت: »پێوستە سەرجەم 
ئافرەتان هانی پێش������مەرگە بدەن بۆ بەرگریكردن لەكوردستان 
و وەك ئافرەتێكی������ش داوا لە دایكان و خوش������كان دەكەم، ئەو 
ئافرەتانەی كە باوك و برا و هاوس������ەریان پێش������مەرگەیە، بە 
ورەیەك������ی ب������ەرز و دڵێكی فراوانەوە هانی������ان بدەن بۆ ئەوەی 
بەرگری لە كوردستان بكەن. وەك دەزانرێت ئەمڕۆ كوردستان 
رووبەڕووی گەورەترین گرفتی دەرەكی و تووش������ی هێرش������ی 
تیرۆریس������تان بووە، بەم هۆیەش������ەوە ئەركێكی پیرۆز كەوتۆتە 
سەرش������انی دایك و هاوس������ەر و خوشكی پێش������مەرگە كە بە 
هەموو جۆرێك بەشداری لە شەڕی دوژمندا بكەن و ئیرادەی 

پۆڵایینی پێشمەرگە بەهێزتر بكەن«.
ژیان باسیی ئەوەشی كرد كە »ئەركی ئافرەتی كورد هەمیشە 
لە شۆڕش������ەكاندا گرینگ بووە و ئافرەتان پێشەنگی خەبات 
بوون ل������ە گرنگیدان بەپێش������مەرگە و پێشخس������تنی خەباتی 
كوردایەتی، بێگومان ئێستاش ئەركێكی زۆر گرنگ كەوتۆتە 
سەرش������انی ئەو ئافرەتانەی كە مێردیان پێشمەرگەیە، چونكە 
دەبێ������ت زۆر ب������ە ئاگادارییەوە و بە ش������ێوەیەكی وەها رەفتار 
بك������ەن، كە جێی باوكیش ب������ۆ منداڵەكانیان پڕ بكەنەوە. واتە 
ه������ەم دایك بن و هەم باوكیش، ب������ۆ ئەوەی نەهێڵن منداڵەكان 
هی������چ كەموكوڕییەكیان هەبێت، بۆ ئ������ەوەی باوكەكانیان كە 
پێشمەرگەن و لە ش������ەڕگەكاندا بەرگری لە خاكی پیرۆزی 
كوردس������تان دەكەن، بزانن كە كوردس������تان پێویس������تی بەوانە و 
منداڵەكانیان هیچ كێش������ەیەكیان نییە و هەست بەوە نەكەن كە 
منداڵەكەیان كەموكوڕییان هەیە، هەروەها دایك و خوش������كی 
پێش������مەرگەیەك كە پەیوەن������دی بە كوڕ و برایان������ەوە دەكەن، 
پێویس������تە ورەیان بەرزبكەنەوە، دەبێت بزانن ئەوە پێشمەرگەیە 
ك������ە میللەتێك لە ئاوارەبوون و نەهامەتی دەپارێزیت و هەموو 
كوردستان چاوەڕوانی غیرەت و هیممەتی ئەوانە بۆ بەرگری 
كردن لە خاكی كوردستان لەمەش زیاتر ئافرەتان دەتوانن جگە 
لەوەی ببنە پاڵپش������ت بۆ كەس������وكاریان لە بەرەكانی جەنگ، 
خۆش������یان لە بەرگریكردن لە خاكی كوردس������تان شانبەشانی 
پێش������مەرگە بەش������داری بكەن و نەهێڵن وڵاتەكەمان بكەوێتە 
دەستی تیرۆریس������تان و ئەوەش ئەركی هەموو هاووڵاتییەكە 
ب������ە هەر دوو رەگەزەوە كە ببنە بەرگریكارێك و گەل و وڵاتی 

خۆیان بپارێزن« .
لەلای خۆیەوە دەرونناس و پسپۆڕی دەروونی سامان سیوەیلی، 
ئەوەی بۆ گوڤاری گوڵان ش������یكردەوە كە بە درێژایی مێژوو 
لە شۆڕشەكانی گەلی كورد و سەرجەم ڕاپەرین و جووڵانەوە 
سیاسییەكان لەمێژووی خەباتی ڕزگاریخوازی گەلی كوردا 
ئافرەتان پێش������ەنگی تێكۆش������ان ب������وون و رۆڵ و پێگەیەكی 
گرنگیان هەبووە. گوتیشی: »ئافرەتی كورد ئەگەر خوشك، 
دایك، یان هاوس������ەری پێشمەرگە بووبێت، رۆلێكی بەرچاوی 

»پێناسەی پێشمەرگە 
فیداكارییە لە پێناوی 

وڵاتپارێزیدا، بۆیە سەرۆكی 
وڵاتەكەشمان بە شانازییەوە 
خۆی بە پێشمەرگە دەزانێت«

»سەرەڕای ئەوەی هەموو 
چركەساتێك دڵم لەناو 

مشتمدایە و بە پەرۆشەوە 
چاوەڕێی گەڕانەوەی یەكجارەكی 

هاوسەرەكەم و سەركەوتنی 
هێزی پێشمەرگە دەكەم، بەڵام 
دڵخۆشم بەوەی كە هاوسەری 
پیاوێكی مەرد و وڵاتپارێزم«

»داوا لە دایكان و خوشكان 
دەكەم، ئەو ئافرەتانەی كە 
باوك و برا و هاوسەریان 

پێشمەرگەیە، بە وەرەیەكی بەرز 
و دڵێكی فراوانەوە هانیان بدەن 
بۆ ئەوەی بەرگری لە كوردستان 

بكەن«

